
Қазақстан Республикасы Парламенті Мәжілісінде 
2021 жылғы 20 желтоқсанда өткен «Салықтық және кедендік әкімшілендіруді цифрландыру барысы туралы» тақырыбындағы 
Үкімет сағатының нәтижелері бойынша

ҰСЫНЫМДАР
Қазақстан Республикасының Қаржы министрі Е.К. Жамаубаевтың баяндамасын тыңдай келе, Қазақстан Республикасы Парламентінің Мәжілісі мыналарды ҰСЫНАДЫ:

Қазақстан Республикасының Қаржы министрлігі:
1. Салықтық және кедендік әкімшілендіруді цифрландырудың маңызды басымдықтарының бірі ретінде ұсынылатын мемлекеттік қызметтерді елеулі түрде жақсартуға бағытталған адамға бағдарланған тәсілді айқындасын.
2. Мемлекеттік кірістер органдарында жаңа технологиялар мен ақпараттық жүйелерді қолдану негізінде, оның ішінде жасанды интеллект пен тәуекелдерді басқару жүйесін қолдана отырып, салықтық және кедендік әкімшілендірудің тиімділігін арттырсын.
3.
Ақпараттық жүйелерді интеграциялау және оңтайландыру кезінде мемлекеттік органдармен бірлесіп ақпараттық қауіпсіздікті, салықтық және кедендік әкімшілендірудің деректер базасының жаңартылып отыруын қамтамасыз етсін.

4.
Жаңа ақпараттық жүйелерді енгізу жөніндегі жоспарлар, сондай-ақ қолданыстағы ақпараттық жүйелерге ұсынылатын өзгерістер салық төлеушілердің және бизнес-қауымдастықтардың өкілдерімен келісілсін.
5. Салық төлеушілердің пікірін есепке алу мақсатында «Атамекен» Қазақстан Республикасының Ұлттық кәсіпкерлер палатасымен бірлесіп, Мемлекеттік кірістер комитетінің пилоттық жобаларды ұйымдастыру және жүргізу тәсілдерін қайта қарасын. Қабылданған шаралардың қорытындысы бойынша салық заңнамасына тиісті өзгерістер мен толықтырулар енгізсін.

6.
Салық төлеушілерді заңнамадағы салықтық өзгерістер туралы уақтылы хабардар ету және түсіндіру жұмыстарын жүргізу, салықтық және кедендік әкімшілендірудегі инновацияларды ақпараттық қолдап отыру жөнінде шаралар қабылдасын.

7.
Адал салық төлеушілерді камералдық бақылау аясына қателікпен тартуды болғызбау, салық бұзушылықтарын ерте сатыда анықтау және алдын алу мақсатында камералдық бақылау жүргізуді және тәуекелдерді басқару жүйесінің қолданыстағы тетіктерін жетілдірсін.

8.
Жалпыға бірдей декларациялау мәселелері бойынша ақпараттық-түсіндіру жұмысын жалғастырсын.

9. «E-salyq-Business» мобильді қосымшасын енгізу бойынша жұмысты жалғастырсын.
10.
Уәкілетті органдармен бірлесіп ЕАЭО елдерінің эталондық моделіне сәйкес экспорттық-импорттық операциялар бойынша «Бір терезе» тетігін дамытуды жалғастырсын.
11. Салық төлеушілер тарапынан салық және кеден мәселелері бойынша 1414 Бірыңғай байланыс орталығына келіп түскен өтініштерге талдау жүргізсін, талдау негізінде олардың туындау себептерін жою және техникалық проблемаларды жүйелі түрде шешу жөнінде шаралар қабылдасын.
12.
Кедендік декларациялау үшін жеке тұлғалар сатып алған, оның ішінде электрондық сауда алаңдарынан сатып алған тауарға арналған декларацияны автоматты түрде шығара отырып, пайдалануға оңай онлайн өнім әзірлеп, енгізсін.
13.
Қазақстан Республикасының Ұлттық Банкімен бірлесіп Жеке тұлғалардың банктік шоттарында жүргізілетін операцияларды кәсіпкерлік қызметті жүзеге асырудан табыс алу белгілері бар операцияларға жатқызу өлшемдерін әзірлесін.
14.
Автокөлік құралдарының өткізу қабілетін ұлғайту, сондай-ақ кедендік бақылаудан өту уақытын қысқарту мақсатында Қазақстан Республикасы Қаржы министрлігі Мемлекеттік кірістер комитетінің кедендік өткізу пункттері мен Бас диспетчерлік басқарманы жаңғырту процесін жеделдетсін.
15.
Халық пен бизнес үшін мемлекеттік қызметтердің сапалы әрі жедел ұсынылуын қамтамасыз етсін.

Қазақстан Республикасының Цифрлық даму, инновациялар және аэроғарыш өнеркәсібі министрлігі:

Бүкіл ел халқының Интернет желісіне сапалы түрде қол жеткізуін қамтамасыз ету жөнінде шаралар қабылдасын.

Қазақстан Республикасының Ауыл шаруашылығы министрлігі:

Ауыл шаруашылығы субсидияларын негізсіз алуды болғызбау мақсатында Қазақстан Республикасының Қаржы министрлігімен бірлесіп «Астық қолхаттары» АЖ-ны «Электрондық шот-фактуралар» АЖ-мен интеграциялауды аяқтауды жеделдетсін.

Қазақстан Республикасының Әділет министрлігі, Қазақстан Республикасының Ішкі істер министрлігі, Қазақстан Республикасының Ауыл шаруашылығы министрлігі, Қазақстан Республикасының Индустрия және инфрақұрылымдық даму министрлігі:

Жеке тұлғаларға салықты дұрыс есептеуді қамтамасыз ету мақсатында дерекқордың мәліметтерін уақтылы өзектендіруді және ақпараттық жүйелерді Қазақстан Республикасы Қаржы министрлігі Мемлекеттік кірістер комитетінің ақпараттық жүйесімен синхрондауды қамтамасыз етсін.

Қазақстан Республикасының Ішкі істер министрлігі:

Жеке тұлғалардың автокөлік құралдарының нақты пайдаланылуы тұрғысынан оларға түгендеу жүргізсін, көлік салығын дұрыс есептеу мақсатында дерекқорды жедел түрде өзектендірсін.
Қазақстан Республикасының Әділет министрлігі:

Уәкілетті органдармен бірлесіп, салықтық тіркеу есебіне қою мақсатында кәмелетке толмаған балалардың ЖСН-і бойынша деректер базасындағы мәліметтерді жаңартып отыруды қамтамасыз етсін.

«Азаматтарға арналған үкімет» мемлекеттік корпорациясы» коммерциялық емес акционерлік қоғамы:

Қазақстан Республикасының Қаржы министрлігімен бірлесіп, салық және кеден мәселелері, қызмет көрсету сапасын арттыру үшін мемлекеттік қызметтер көрсетуде жаңа тәсілдерді енгізу бойынша 1414 Бірыңғай байланыс орталығының жұмысын жетілдірсін. 
Қазақстан Республикасының Ұлттық Банкі:

1.
Мүдделі мемлекеттік органдармен және Қазақстан қаржыгерлері қауымдастығымен бірлесіп, заңнама талаптарының сақталуын ескере отырып, POS-терминалдар мен онлайн-БКМ функционалын бір шешімге біріктіру мүмкіндігі туралы мәселені пысықтасын.

2.
Кәсіпкерлік субъектілері үшін тауарлар мен көрсетілетін қызметтерге қолма-қол ақшасыз ақы төлеуге банк комиссиясын азайту туралы мәселені пысықтасын.

«Атамекен» Қазақстан Республикасының Ұлттық кәсіпкерлер палатасы:

Мемлекеттік кірістер комитеті әзірлейтін және енгізетін пилоттық жобаларды талқылауға, оларды іске асыру кезінде кәсіпкерлер арасында түсіндіру жұмыстарына белсенді қатыссын, бизнеске әкімшілік жүктемені азайту және электрондық шот-фактураларды (ЭШФ) және тауарларға ілеспе жүкқұжаттарды (ТІЖ) ендіру проблемалары бойынша Қазақстан Республикасының Қаржы министрлігіне ұсыныстар енгізсін.

